
katjemilingan a gata

izua za kemasicuacuay a tjaucikel tua patjara tinagiljan nua nitjen a
kacalisiyan a gata. a tja sevalitan na djemekep tua quljicacinglav, sa piliqi a
nganguanguacgan a maca sa pataudan ta gavu na kasiw. sa cagevii a pi tjaladj
ta valanga aya. sa izua saluan ta cemas, tu uri vengac tua tjalja bulayan a
pakaleva tjaiyamadju aya. ka sikapusalj a gadau, cekaljen aza valanga, manu
izua maljian a vuteqiteqilj a galiljegilegilj a matu vangalj a kinakemudan.
nasememalji a paqulid! saka aicu a bulayan na vangalj, si papungadanan tua
“ gata ” aya. qau kemasizua madjadjas anga aicu a kinasaluan nua tja
sevalitan a gata. sa azua a mareka maretimaljimalji a gata, pina tjatju
ngadanan, pina tjatju nasian uta. namaytazua a pinakazuanan a kinivegacan
nua gata.

aicu a gata, ayatua izua namagacuvung namarasudj a sipacunan tua
sikudakudan. saka azua sini papungadan a na pazangal a gata, avanazua
“ mulimulitan ” aya. maretimaljimalji a kinaquljavan. azua sipukeljang
savid a vucelacelay sa tjelju’an a malang tua maljiyan a vecik kata quljau.

aza maru “ kurakurau > aza maru “ luseq na gadau ” aya a mulimulitan.

a za *“ zakau ” a mulimulitan, sinialap taza kinbulayan a maru iku na
“>’zakau’’ aya. izua za na saugaljay a mazazangiljan, venuqgesi a kemasi
kalevelevan tua liaw a gata, pakeljang tua tjengelayan ta savavayan a sudju
nimadju, mavan aza ““ zakau” a mulimulitan aya.

saka azua “ luseq na gadau ” a milimilingan maitucu aza tjaucikel,
kasicuayan na sepadutj a qadau tua ginaljan a maturi djaljunen a galjiu aya,
selapai a zalangezangan, matu kikemada sa maqulip a gadav aya tazua a
caucau.

izua ka makatalj, aza valjau naza mazazangiljan, ka lemikezalj tua
vagu, aza liulj semusu ta ladruadrug a pucevuljan. manu masavuta aza
gadau sepakacu tua liulj, gau, maitazuanga sa kiciur a ljevavau a
ljevavau...tjalju kalevelevan. qau kavaivaik a qadau, peluseluseq sa
djuadjuas ta luseq ta makavaljayan...avan anga siayaya a * luseq na qadau ”
a mulimulitan aya. aicua patjara tjaucikel nua gata a mulimulitan, bulay
aravac! padjalim itjen a kisasusuan tua tjaucikel dri! nu izua tja penazangal a
palisiyan katua tja sikagepuan tjasi pacaying a kialalang sakamaya tua tja

puzangalan.

